
К ОПУБЛИКОВАНИЮ 

КОМИ РЕСПУБЛИКАСА ВЕСЬКӦДЛАН КОТЫРЛӦН

ШУӦМ

«Велӧдысьяслы, кодъяс локтісны (вуджисны) уджавны

Коми Республика мутасын меститчӧм сиктса олан пунктъясӧ,

либӧ рабочӧй посёлокъясӧ, либӧ кар кодь посёлокъясӧ,

либӧ 50 сюрс мортӧдз олысь лыда каръясӧ, ӧтчыдысь компенсация

мынтӧм серти мероприятиеяс збыльмӧдӧм йылысь» 

Коми Республикаса Веськӧдлан котырлӧн 2020 во тӧвшӧр тӧлысь 

9 лунся 4 №-а шуӧмӧ вежсьӧмъяс пыртӧм йылысь

 

Коми Республикаса Веськӧдлан котыр шуис:

1.  Пыртны «Велӧдысьяслы,  кодъяс  локтісны  (вуджисны)  уджавны

Коми Республика мутасын меститчӧм сиктса олан пунктъясӧ, либӧ рабочӧй

посёлокъясӧ, либӧ кар кодь посёлокъясӧ, либӧ 50 сюрс мортӧдз олысь лыда

каръясӧ, ӧтчыдысь компенсация мынтӧм серти мероприятиеяс збыльмӧдӧм

йылысь» Коми Республикаса Веськӧдлан котырлӧн 2020 во тӧвшӧр тӧлысь 9

лунся 4 №-а шуӧмӧ вежсьӧмъяс пыртӧм йылысь.

2. Тайӧ шуӧмыс вынсялӧ сійӧс официальнӧя йӧзӧдан лунсянь.

Коми Республикаса Веськӧдлан котырӧн

Юрнуӧдысьӧс Медводдза вежысь                                                       И. Булатов

Сыктывкар 

2021 вося косму тӧлысь 29 лун 

221 № 



Коми Республикаса Веськӧдлан котырлӧн

2021 во косму тӧлысь 29 лунся 221 №-а шуӧм дорӧ

СОДТӦД

«Велӧдысьяслы, кодъяс локтісны (вуджисны) уджавны Коми Республика

мутасын меститчӧм сиктса олан пунктъясӧ, либӧ рабочӧй посёлокъясӧ, 

либӧ кар кодь посёлокъясӧ, либӧ 50 сюрс мортӧдз олысь лыда каръясӧ,

ӧтчыдысь компенсация мынтӧм серти мероприятиеяс збыльмӧдӧм йылысь»

Коми Республикаса Веськӧдлан котырлӧн 

2020 во тӧвшӧр тӧлысь 9 лунся 4 №-а шуӧмӧ пыртӧм 

ВЕЖСЬӦМЪЯС

«Велӧдысьяслы,  кодъяс  локтісны  (вуджисны)  уджавны Коми

Республика  мутасын  меститчӧм  сиктса  олан  пунктъясӧ,  либӧ  рабочӧй

посёлокъясӧ, либӧ кар кодь посёлокъясӧ, либӧ 50 сюрс мортӧдз олысь лыда

каръясӧ, ӧтчыдысь компенсация мынтӧм серти мероприятиеяс збыльмӧдӧм

йылысь» Коми Республикаса Веськӧдлан котырлӧн 2020 во тӧвшӧр тӧлысь 9

лунся 4 №-а шуӧмын:

Велӧдысьлы,  коді  локтіс  (вуджис)  уджавны  Коми  Республика

мутасын меститчӧм сиктса олан пунктъясӧ, либӧ рабочӧй посёлокъясӧ, либӧ

кар кодь посёлокъясӧ, либӧ 50 сюрс мортӧдз олысь лыда каръясӧ, ӧтчыдысь

компенсация  мынтӧмсӧ  босьтан  инӧд  вылӧ  претендентъясӧс  конкурсӧн

бӧрйӧм йылысь положениеын (1 №-а содтӧд):

1)  2  пунктса  квайтӧд  абзацын  «кодъяс  участвуйтӧны  конкурсӧн

бӧрйӧмын»  кывъяс  вежны  «кӧні  уджалігӧн  збыльмӧдӧны  компенсация

мынтӧмъяс, кутшӧмӧс индӧма тайӧ Положениелӧн 3 пунктын» кывъясӧн;

2) 3 пунктса медводдза да мӧд абзацъяс гижны тадзи:

«3. Велӧдан организацияясын велӧдысьяслӧн прӧст чинъяс лыддьӧгсӧ,

кӧні  уджалігӧн  збыльмӧдӧны  компенсация  мынтӧмъяс,  (водзӧ  -   прӧст

чинъяс  лыддьӧг)  артмӧдӧ Коми Республикаса  велӧдан,  наука  да  том йӧз

политика министерство (водзӧ – Министерство) велӧдан организацияясын



велӧдысьясӧс  прӧст  чинъясӧ  босьтӧмын  Коми  Республикалӧн  коланлун

вылӧ мыджсьӧмӧн ОО-1 №-а федеральнӧй статистическӧй видзӧдан форма

серти  да  вынсьӧдӧны  Министерстволӧн  тшӧктӧдӧн  быд  во  локтан

финансӧвӧй во водзын мунысь волӧн ӧшым тӧлысь 31 лунӧдз кадколастӧ.

Прӧст  чинъяс  лыддьӧгсӧ  йӧзӧдӧны  «Ӧтуввез»  юӧртан  да

телекоммуникация  везйын  Министерстволӧн  да  Коми  Республикаса

Веськӧдлан  котырӧн  индӧм  дінму  операторлӧн  (водзӧ  –  дінму  оператор)

официальнӧй  сайтъясын  сійӧс  вынсьӧдан  лунсянь  5  уджалан  лунысь  оз

сёрджык.»;

3) 5 пункт гижны тадзи:

«5. Ӧтчыдысь компенсация мынтӧмсӧ сетӧны ӧтчыдысь компенсация

мынтӧмсӧ  босьтан  инӧд  вылӧ  велӧдысьясӧс  конкурсӧн  бӧръян  (водзӧ  –

конкурсӧн бӧрйӧм),  конкурсӧн содтӧд бӧръян бӧртасъяс серти,  кутшӧмӧс

нуӧдӧны тайӧ  Положениелӧн  34  пункт  серти  (водзӧ  –  конкурсӧн содтӧд

бӧрйӧм), велӧдысьлы, кодӧс бӧрйисны конкурсӧн да коді локтіс (вуджис)

уджавны Коми Республика мутасын меститчӧм сиктса олан пунктъясӧ, либӧ

рабочӧй посёлокъясӧ,  либӧ кар кодь посёлокъясӧ,  либӧ 50 сюрс мортӧдз

олысь  лыда  каръясӧ,  ӧтчыдысь  компенсация  мынтӧмсӧ  сетан  да  видзан,

ӧтчыдысь  компенсация  мынтӧмсӧ  бергӧдан  пӧрадок  серти,  кутшӧмӧс

вынсьӧдӧма  Коми  Республикаса  Веськӧдлан  котырлӧн  2020  во  тӧвшӧр

тӧлысь 9 лунся 4 №-а шуӧмӧн (3 №-а содтӧд).

Конкурсӧн бӧрйӧмсӧ  збыльмӧдӧны быд во.  Конкурсӧн бӧрйӧмсӧ,  а

сідзжӧ конкурсӧн содтӧд бӧрйӧмсӧ котыртысьӧн лоӧ Министерство.

Ӧтчыдысь  компенсация  мынтӧм  йылысь  помшуӧмсӧ  примитӧ

Министерство.»;

4) содтыны татшӧм сюрӧса 61 пункт:

«61. Ӧтчыдысь компенсация мынтӧмсӧ босьтӧм вылӧ претендентъясӧн

(водзӧ -  претендент) лоӧны 55 арӧсӧдз йӧз бӧръясӧ пыртӧмӧн документъяс

сетан кадпас вылӧ, кутшӧмъясӧс индӧма тайӧ Положениелӧн 8 пунктын:

1) йӧз, кодъяслӧн специальносьтъяс да дасьтысян нырвизьяс серти эм

уджсикасын  шӧр тшупӧда  да  вылыс  тшупӧда  педагогика  тӧдӧмлун,  мый



лӧсялӧ  квалификация  корӧмъяслы,  кутшӧмъясӧс  индӧма  квалификация

справочникъясын, да (либӧ) уджсикас стандартъяслы;

2) йӧз, кодъяс велӧдчӧны «44.00.00 Велӧдӧм да педагогика наукаяс»

специальносьтъяс да дасьтан нырвизьяс серти шӧр уджсикасӧ велӧдан либӧ

вылыс тшупӧда тӧдӧмлунъяс сетан велӧдан уджтасъяс серти, кодъяс лоӧны

бӧръя курсын велӧдчысь студентъясӧн.»;

5) 7 пункт гижны тадзи:

«Дінму  оператор  йылысь  юӧрсӧ  йӧзӧдӧны  «Ӧтуввез»  юӧртан  да

телекоммуникация везйын Министерстволӧн официальнӧй сайтын (водзӧ –

Министерстволӧн  официальнӧй  сайт)  дінму  операторӧс  индан  лунсянь  5

уджалан лунысь оз сёрджык.»;

6) 8 пунктын:

а) 1-3 пунктувъяс гижны тадзи:

«1)  конкурсӧн  бӧрйӧмын  участвуйтӧм  вылӧ  заявление  (водзӧ  –

заявление).

Заявление формаыс вынсьӧдсьӧ Министерствоӧн да сійӧс вынсьӧдан

лунсянь  5  уджалан  лунысь  оз  сёрджык  йӧзӧдсьӧ  Министерстволӧн

официальнӧй сайтын, тавося тӧвшӧр тӧлысь 10 лунысь оз сёрджык;

2) претендентӧс эскӧдысь документ;

3)  велӧдчӧм  йылысь  документ  (сетӧны  претендентъяс,  кодъясӧс

индӧма тайӧ Положениелӧн 61 пунктса 1 пунктулын);»;

б) содтыны татшӧм сюрӧса 31 да 32 пунктувъяс:

«31)  квалификация  тшупӧдсӧ  эскӧдысь  документ  (сетӧны

претендентъяс,  кодъясӧс  индӧма  тайӧ  Положениелӧн  61 пунктса  1

пунктулын);

32)  образец  серти  велӧдчӧм  йылысь  справка,  кутшӧмӧс  урчитіс

велӧдӧмсӧ  збыльмӧдысь  ачыс  организация,  кӧні  сійӧ  велӧдчӧ,  кутшӧм

эскӧдӧ  «44.00.00  Велӧдӧм  да  педагогика  наукаяс»  специальносьтъяс  да

дасьтан  нырвизьяс  серти  шӧр  уджсикасӧ  велӧдан  либӧ  вылыс  тшупӧда

тӧдӧмлунъяс  сетан  велӧдан  уджтас  серти  велӧдчӧмсӧ  да  кытчӧ  пырӧны



успеваемосьт йылысь тӧдмӧгъяс (сетӧны претендентъяс,  кодъясӧс индӧма

тайӧ Положениелӧн 61 пунктса 2 пунктулын);»;

в) 4 да 5 пунктувъяс гижны тадзи:

«4) документъяс, кутшӧмъяс эскӧдӧны  уджсикасын содтӧд тӧдӧмлун

босьтан  бӧртасъяс  серти  квалификация  кыпӧдӧм  либӧ  сетӧм  эскӧдысь

документъяс  (эм  кӧ)  (сетӧны  претендентъяс,  кодъясӧс  индӧма  тайӧ

Положениелӧн 61 пунктса 1 пунктулын);

5) уджпас небӧг да (либӧ) удж йылысь тӧдмӧгъяс (сійӧ случай кындзи,

кор удж йылысь сёрнитчӧмсӧ кӧсйӧны кырымавны медводдзаысь);»; 

г)  10  пунктулын  «аспас»  кыв  водзын  содтыны  «Министерствоӧн

вынсьӧдӧм форма серти» кывъяс;

д) 11 пунктув гижны тадзи:

«11)  Коми  Республика  мутасын  меститчӧм  сиктса  олан  пунктъясӧ,

либӧ  рабочӧй  посёлокъясӧ,  либӧ  кар  кодь  посёлокъясӧ,  либӧ  50  сюрс

мортӧдз олысь лыда каръясӧ удж вылӧ вуджны дасьлун йылысь сӧгласлун

Министерствоӧн вынсьӧдӧм форма серти.»;

е) 12 пунктув киритны;

ж) содтыны татшӧм сюрӧса абзац:

«Претендент  вермӧ  ас  кӧсйӧм  серти  сетны  тайӧ  пунктын  индытӧм

мукӧд документ,  та  лыдын кутшӧмъяс эскӧдӧны конкурсӧн бӧрйӧм вылӧ

содтӧд  муртӧсъяслы  сылысь  лӧсялӧмсӧ,  кутшӧмъясӧс  индӧма  тайӧ

положениелӧн 23 пунктӧн.»;

7) 9 пункт гижны тадзи:

«9.  Тайӧ  Положениелӧн  8  пунктса  10-11  пунктувъясын  индӧм

документ формаяссӧ йӧзӧдӧны найӧс вынсьӧдан лунсянь 5 уджалан лунысь

оз  сёрджык  Министерстволӧн  официальнӧй  сайтын,  но  тавося  тӧвшӧр

тӧлысь 10 лунысь оз сёрджык.»;

8) 10 пунктын:

а) витӧд абзацӧ содтыны татшӧм сюрӧса сёрникузя:

«Претендент  пуктӧ  сӧгласлун  йылысь  кырымпас  документъяс  воан

реестрын документъяслӧн воан кадпас да кад индӧмӧн.»;



б) квайтӧд абзац киритны;

9) 11 пунктын «документъяслысь копияяс, кутшӧмъясӧс индӧма тайӧ

Положениелӧн  8  пунктса  2  –  9,  12  пунктувъясын,»  кывъяс  вежны

«документъяслысь копияяс (документъяс кындзи, кутшӧмъясӧс индӧма тайӧ

Положениелӧн 8 пунктса 1, 10, 11 пунктувъясын)» кывъясӧн;

10) 12 пунктӧ содтыны татшӧм сюрӧса абзац:

«Тайӧ  Положениелӧн  8  пунктса  2  пунктулын  индӧм  документлысь

копия ыстігӧн татшӧм документлысь копиясӧ вӧчӧны сы лыдын сійӧ лист

бокъяссяньыс, кӧні эм пасйысьӧм йылысь пас.»;

11) 14 пунктын:

а) 1 пунктув гижны тадзи:

«1)  сетӧма  абу  став  документсӧ,  кутшӧмъясӧс  индӧма  тайӧ

Положениелӧн 8 пунктын;»;

б)  3  пунктулын  «претендент  сетіс  заявлениеяс»  кывъяс  вежны

«претендент сетіс документъяс» кывъясӧн;

в) содтыны татшӧм сюрӧса 31 пунктув:

«31)  документъяссӧ  сетӧма  претендентӧн,  кодӧс  шуисны  водзджык

нуӧдӧм  конкурсӧн  бӧрйӧмлӧн  бӧртасъяс  серти  конкурсӧн  бӧрйӧмын

вермысьӧн,  но  кодӧс  абу  пыртӧма  конкурсӧн  бӧрйӧмын  вермысьяслӧн

списокӧ конкурсӧн бӧрйӧмын участвуйтӧмысь сылӧн ӧткажитчӧм вӧсна;»;

12) 17 пунктлӧн 1 пунктувса мӧд абзацын «заявлениеын» кыв вежны

«документъясын» кывйӧн;

13) 18 пункт гижны тадзи:

«18. Конкурсӧн бӧрйӧмын претендентъяслы участвуйтӧм вылӧ  лэдзан

муртӧсъясӧн лоӧны:

1)  эм уджсикасын шӧр тшупӧда  да  вылыс тшупӧда  тӧдӧмлун,  мый

лӧсялӧ  квалификация  корӧмъяслы,  кутшӧмъясӧс  индӧма  квалификация

справочникъясын, да (либӧ) уджсикас стандартъяслы (тайӧ Положениелӧн

61 пунктса 1 пунктулын индӧм претендентъяслы);

2)  «44.00.00  Велӧдӧм  да  педагогика  наукаяс»  специальносьтъяс  да

дасьтан  нырвизьяс  серти  шӧр  уджсикасӧ  велӧдан  либӧ  вылыс  тшупӧда



тӧдӧмлунъяс  сетан  велӧдан  уджтас  серти  бӧръя  курсын  велӧдчӧм  (тайӧ

Положениелӧн 61 пунктса 2 пунктулын индӧм претендентъяслы);

3)  тайӧ Положениелӧн 8  пунктын индӧм документъяс  сетан кадпас

вылӧ арлыдыс 55 арӧсӧдз бӧръясӧ пыртӧмӧн;

Конкурсӧн  бӧрйӧмын  оз  вермыны  участвуйтны  претендентъяс,

кодъяслӧн заявкаясын велӧдан организацияӧ удж вылӧ вуджны планируйтан

местаыс лӧсялӧ олан пунктлы, кӧні претендент олӧ да (либӧ) уджалӧ тайӧ

Положениелӧн 8 пунктын индӧм документъяс сетан кадпас вылӧ.»;

14) 19 пунктын:

а)  коймӧд  абзацын  «,  кутшӧмъясӧс  индӧма  заявлениеын»  кывъяс

киритны;

б) нёльӧд абзацын «корӧмъяслы» кыв вежны «муртӧсъяслы» кывйӧн;

15)  22  пунктын  «кутшӧмъясӧс  урчитӧма  тайӧ  Положениелӧн  23

пунктын»  кывъяс  вежны  «кутшӧмъясӧс  индӧма  тайӧ  Положениелӧн  23

пунктын  тайӧ  Положениелӧн  24-25  пунктъясӧн  урчитӧм  пӧрадокын»

кывъясӧн;

16) 23 пунктын:

 а)  2,  5,  6  пунктувъясын  «уджпас  небӧгын  пасйӧд»  кывъяс  вежны

«уджпас небӧг да (либӧ) удж йылысь тӧдмӧгъяс» кывъясӧн;

 б) 12 да 13 пунктувъясын «уджпас небӧг» кывъяс бӧрын содтыны «да

(либӧ) удж йылысь тӧдмӧгъяс» кывъяс;

17) 24 пункт гижны тадзи:

«24.  Конкурсӧн  бӧрйӧм  нуӧдігӧн  быд  претендентлы  арталӧны

ӧтвывтӧм  баллсӧ  тайӧ  Пӧрадоклӧн  23  пунктын  индӧм  муртӧсъяс  серти

пуктӧм баллъяс ӧтувтӧмӧн. 

Босьтӧм  бӧртасъяссӧ  ранжируйтӧны,  медыджыд  значениесянь

заводитӧмӧн да медічӧт значениеӧн помалӧмӧн, да артмӧ претендентъяслӧн

ӧтувъя рейтинг,  быд торъя прӧст чин серти претендентъяслӧн рейтинг да

вермысьяслӧн став прӧст чин серти рейтинг. 

Претендент, коді босьтіс быд торъя прӧст чин серти медуна балл, лоӧ

прӧст чин серти рейтингӧвӧй бӧрйӧмын вермысьӧн.



Сэк,  кор  баллъяс  лыдыс  ӧткодь,  прӧст  чин  серти  рейтингӧвӧй

бӧрйӧмын  лыддьӧны  претендентӧс,  кодлӧн  документъясыс,  кутшӧмъяс

индӧма Положениеса 8 пунктын, сетӧма водзджык.

Сэк,  кор  прӧст  чин  вылӧ  сетӧма  сӧмын  ӧти  заявление  да  (либӧ)

конкурсӧн  бӧрйӧм  дорӧ  лэдзӧма  сӧмын  ӧти  претендентӧс,  то  татшӧм

претендентӧс лыддьӧны лӧсялана прӧст чин серти рейтингӧвӧй бӧрйӧмын

вермысьӧн.»;

18) 25 пунктын:

а) медводдза абзацын «прӧст чин серти» кывъяс вежны «быд торъя

прӧст чин серти» кывъясӧн;

б) нёльӧд абзац гижны тадзи:

«Сэк,  кор  баллъяс  лыдыс  ӧткодь,  конкурсӧн  бӧрйӧмын  вермысьӧн

лыддьӧны  претендентӧс,  кодлӧн  документъясыс,  кутшӧмъяс  индӧма

Положениеса 8 пунктын, сетӧма водзджык.»;

19) 26 пунктӧ содтыны татшӧм сюрӧса абзац:

«Конкурсӧн бӧрйӧмлӧн бӧртасъяс подув вылын тайӧ Положениелӧн

29  –  30  пунктъясын  урчитӧм  аслыспӧлӧслунъяссӧ  тӧд  вылӧ  босьтӧмӧн

Министерство вынсьӧдӧ конкурсӧн бӧрйӧмын вермысьяслысь список (водзӧ

- конкурсӧн бӧрйӧмын вермысьяслӧн список).»;

20) 27 пунктын:

а) медводдза да мӧд абзацъяс гижны тадзи:

«27. Конкурсса комиссияӧн примитӧм помшуӧм подув вылын дінму

оператор  ыстӧ  конкурсӧн  бӧрйӧм  вермысьяслы сылӧн  бӧртасъяс  йылысь

уведомление (водзӧ - конкурсӧн бӧрйӧмлӧн бӧртасъяс йылысь уведомление)

тайӧ  Положениеса  26  пунктын  индӧм  сёрнигижӧд  босьтан  кадпассянь  2

уджалан лунысь оз сёрджык.

Конкурсӧн бӧрйӧмлӧн бӧртасъяс йылысь уведомлениеын конкурсӧн

бӧрйӧм вермысьяслы уведомлениеын вӧзйӧны:»;

б)  витӧд  абзацын  «сійӧс  вынсьӧдан  лунсянь  5  уджалан  лунысь  оз

сёрджык» кывъяс вежны «сійӧс вынсьӧдан лунсянь 5 уджалан лун чӧжӧн,

но тавося тӧвшӧр тӧлысь 10 лунысь оз сёрджык» кывъясӧн;



21) 28-31  пунктъяс гижны тадзи:

«28. Сэк,  кор конкурсӧн бӧръян бӧртасъяс серти конкурсӧн бӧрйӧм

вермысьясӧс  индӧма  тайӧ  Положениеса  25  пунктӧн  урчитӧм  лыдысь

этшаджык, дінму оператор конкурсса комиссиялӧн помшуӧм подув вылын

вӧзйӧ претендентъяслы, кодъяслӧн претендентъяслӧн ӧтувъя рейтинг серти

медуна балл, но кодъяс эз лоны вермысьясӧн, видлавны да бӧрйыны прӧст

чинъяслӧн лыддьӧгысь кольӧм вакансияяссӧ (водзӧ – вӧзйӧм).

Претендентъяслы  вӧзйӧны  видлавны  да  бӧрйыны  вакансияяссӧ

претендентъяслӧн ӧтувъя рейтингын наӧн босьтӧм баллъяс чинан принцип

серти. 

Вакансияяс водзӧ бӧрйыны позянлун йылысь юӧрсӧ, вӧзйӧмсӧ, кӧні

эм тайӧ Положениелӧн 27 пунктса коймӧд да нёльӧд индӧм юӧрыс, дінму

оператор  ыстӧ  претендентъяслы  реквизитъяс  серти,  кутшӧмъясӧс  индӧма

заявлениеын, сёрнигижӧд кырымалӧм бӧрын 5 уджалан лунысь оз сёрджык

кадколастӧ, кутшӧмӧс индӧма тайӧ Положениеса 26 пунктын.

Сэк,  кор  Министерствоӧ  воӧ  мӧдлаӧ  овны  вуджӧм  вылӧ

претендентсянь  сӧгласлун  вӧзйӧмын  урчитӧм  кадколастӧ,  татшӧм

претендентӧс пыртӧны конкурсӧн бӧрйӧм вермысьяслӧн списокӧ.

29.   Сэк,  кор  конкурсӧн  бӧрйӧмын  вермысь  эз  сет  мӧдлаӧ  овны

вуджӧм  вылӧ  сӧгласлун  конкурсӧн  бӧръян  бӧртасъяс  йылысь

уведомлениеын  индӧм  кадколастӧ,  конкурсӧн  бӧрйӧмын  вермысьӧс

лыддьӧны тавося конкурсӧн бӧрйӧмын ӧткажитчысьӧн да сійӧс оз пыртны

конкурсӧн бӧрйӧмын вермысьяслӧн списокӧ.

Конкурсӧн  бӧрйӧмын  вермысьлысь,  коді  конкурсӧн  бӧрйӧмын

участвуйтны  ӧткажитчис,  бырӧдӧны  ӧтчыдысь  компенсация  мынтӧмсӧ

сетан  инӧд  вылӧ став  водзӧ  лоысь  конкурсӧн  бӧрйӧмъясын  участвуйтӧм

вылӧ инӧдсӧ. 

30. Сэк, кор конкурсӧн бӧрйӧмын вермысь ӧткажитчис участвуйтны

конкурсӧн бӧрйӧмын,  дінму оператор вӧзйӧ видлавны да бӧрйыны кольӧм

вакансияяссӧ  прӧст  чинъяслӧн  лыддьӧгысь  рейтинг  серти  мӧд

претендентлы, коді чукӧртіс медуна балл тайӧ прӧст чин серти, а сэк, кор



татшӧм претендентыс абу, претендентлы, кодӧс индӧма тайӧ Положениелӧн

28 пунктын.

Тайӧ  пунктын  претендентъяс  серти  вӧзйӧмсӧ  ыстӧны  тайӧ

Положениелӧн 28 пунктӧн урчитӧм пӧрадокын, тавося сора тӧлысь 3 лунӧдз

бӧръясӧ пыртӧмӧн.

Сэк, кор тайӧ пунктын индӧм претендентъяс пӧвстысь ӧтисянь мӧдлаӧ

овны  вуджӧм  вылӧ  сӧгласлун  воӧ  Министерствоӧ  вӧзйӧмын  индӧм

кадколастӧ, татшӧм претендентсӧ пыртӧны конкурсӧн бӧрйӧм вермысьлӧн

списокӧ.

31.  Конкурсӧн  бӧрйӧмын  вермысьяслысь  списокыс  вынсьӧдсьӧ

Министерстволӧн тшӧктӧдӧн сора тӧлысь 24 лунӧдз бӧръясӧ пыртӧмӧн.

Конкурсӧн  бӧрйӧмын  вермысьяслысь  списоксӧ  меститӧны

Министерстволӧн официальнӧй сайтын сійӧс вынсьӧдан лунсянь 5 уджалан

лунысь оз сёрджык.»;

22)  32 пунктын «Коми Республика мутасын меститчӧм сиктса олан

пунктъясӧ, либӧ рабочӧй посёлокъясӧ, либӧ кар кодь посёлокъясӧ, либӧ 50

сюрс мортӧдз олысь лыда каръясӧ ӧтчыдысь компенсация мынтӧмсӧ сетан

да видзан пӧрадок серти, мый вынсьӧдӧма Коми Республикаса Веськӧдлан

котырлӧн 2020 во тӧвшӧр тӧлысь 9 лунся 4 №-а шуӧмӧн (3 №-а содтӧд),

ӧтчыдысь компенсация мынтӧмсӧ бергӧдан пӧрадок серти» кывъяс вежны

«Коми  Республика  мутасын  меститчӧм  сиктса  олан  пунктъясӧ,  либӧ

рабочӧй посёлокъясӧ,  либӧ кар кодь посёлокъясӧ,  либӧ 50 сюрс мортӧдз

олысь  лыда  каръясӧ  ӧтчыдысь  компенсация  мынтӧмсӧ  сетан  да  видзан

пӧрадок серти, ӧтчыдысь компенсация мынтӧмсӧ бергӧдан пӧрадок серти,

мый вынсьӧдӧма Коми Республикаса Веськӧдлан котырлӧн 2020 во тӧвшӧр

тӧлысь 9 лунся 4 №-а шуӧмӧн (3 №-а содтӧд)» кывъясӧн;

23) 33 пункт гижны тадзи:

«33. Конкурсӧн бӧрйӧм вермысьясӧс, кодъяс кӧч тӧлысь 1 лунӧдз эз

кырымавны  велӧдан  организациякӧд  удж  йылысь  сёрнитчӧм,

Министерстволӧн  тшӧктӧдӧн  киритӧны  конкурсӧн  бӧрйӧм  вермысьяс

лыдысь.



Конкурсӧн бӧрйӧм татшӧм вермысьыс вылӧ инмӧ тайӧ Положениеса

29 пунктса мӧд абзацӧн урчитӧм лоӧмторъясыс.

Тайӧ пунктса медводдза абзацын индӧм случайын тайӧ Положениеса

30 пунктӧн урчитӧм пӧрадокын дінму оператор вӧзйӧ мукӧд претендентлы,

кодъяс участвуйтісны конкурс серти бӧрйӧмын, сетны мӧдлаӧ овны вуджӧм

вылӧ сӧгласлун вӧзйӧмын индӧм кадколастӧ.

Сэк,  кор  вӧзйӧмын  индӧм  кадколастъясӧ  Министерствоӧ  воӧ  тайӧ

пунктын индӧм претендентъяс пӧвстысь ӧтисянь мӧдлаӧ овны вуджӧм вылӧ

сӧгласлун, татшӧм претендентсӧ пыртӧны вермысьясӧс конкурсӧн бӧръян

списокӧ.»;

24) содтыны татшӧм сюрӧса 34 пункт:

«34.  Сэк,  кор  конкурсӧн  бӧръян  бӧртасъяс  серти  абуӧсь  прӧст

чинъясын  уджалӧм вылӧ кандидатъяс,  кутшӧмъяс  пыртӧма прӧст  чинъяс

лыдӧ, Министерство тавося календарнӧй во чӧжӧн нуӧдӧ конкурсӧн содтӧд

бӧрйӧм тайӧ Положениеӧ урчитӧм пӧрадокын.

Конкурсӧн  содтӧд  бӧрйӧм  йылысь  помшуӧмсӧ  сійӧс  нуӧдан

кадколастъяс индӧмӧн примитӧ Министерство тшӧктӧд формаын да сійӧс

йӧзӧдӧны  «Ӧтуввез»  юӧртан  да  телекоммуникация  везйын

Министерстволӧн официальнӧй сайтын да дінму операторлӧн официальнӧй

сайтын сійӧс вынсьӧдан лунсянь 5 уджалан лунысь оз сёрджык.».

